
Inatsisartuni ilaasortaq Knud Fleischer 

Kattusseqatigiit Partiiat 

c/o Inatsisartut Allattoqarfiat 

/maani 

Pineqartoq: Ineqarneq 

 

Asasara Knud, 

 

Utoqqaat namminerisaminnik illuutillit, taakkununngalu ilanngullugit illunik 

pisoqaanerusunik piginnittut taarsigassarsitinneqarsinnaanerat pillugu apeqqutinnut 

qujanaq. Siullermik apeqqutitit issuarneqartassapput, uanga akissutinnik 

malitseqartinneqartassallutik. 

 

Apeqqut 1.Utoqqaat namminerisaminnik illullit, illup iluarsaannissaanut, 

kiassaatip taarsernissaanut il. il. aningaasanik atukkerneqarnissaminnik qanoq 

periarfissaqarpat?   

 

Akissut: Akissut marlunngorlugu avinneqassaaq, tassalu aappaani utoqqaat 

namminerisaminnik illuutillit taarsigassarsisinnaaneranut tunngasoq, aappaanilu illunik 

pisoqaanerusunik piginnittut taarsigassarsisinnaanerinut tunngasoq. 

 

a) Utoqqaat namminerisaminnik illuutillit taarsigassarsisinnaanerinut tunngaviusumik 

taarsigassarsisup taarsigassarsiaminik utertitsilluni akiliisinnaanera, aammalu 

taarsigassarsisup taarsigassarsiaminut qularnaveeqqusiisinnaanera 

apeqqutaatinneqartarpoq. 

 

b) Illunik pisoqaanerusunik piginnittut taarsigassarsisinnaanerinut imm. a)-mi 

taaneqartut tunngavigineqartarput, taamatullu illu qularnaveeqqusiissutaasinnaanersoq 

– tassalu illu imminermini naleqarnersoq – immikkut naliliiffigineqartarpoq. 

  

--oo0oo-- 

 

Illuutillit realkredittimik taarsigassarsiniartarfinnut aningaaserivinnullu 

taarsigassarsinissamik qinnuteqaateqarsinnaapput. Aamma illunik piginnittut inissianut 

aningaasalersuisarneq pillugu Inatsisartut peqqussutaat nr. 1, 7. maj 2007-imeersoq 

naapertorlugu taarsigassarsiniarsinnaapput, taannalu malillugu 40%-inik, taamaattorli 

annerpaamik 283.500 koruuninik taarsigassarsititsisoqarsinnaavoq, kiisalu 

inissialiornermut, illunut ataatsimoorussanut, illuliassanut il.il. tapersiissuteqartarneq 

pillugu Inatsisartut peqqussutaat nr. 11, 19. november 2007-imeersoq naapertorlugu 

tapiissutinik qinnuteqarsinnaallutik. 

 

Apeqqut 2. Apeqqummi 1-mi pineqartut pisortaniit ikiorserneqarsinnaanngippata, 

Naalakkersuisut qanoq taakkununnga periarfissiisinnaanermik 

pilersaaruteqarnersut? Aamma paaserusupparput.   

AKISSUT: Tamatumunnga apeqqut 1-imut akissut innersuussutigineqarpoq. 

 

Neriuppunga matumuunakkut apeqqutitit tamakkiisumik akisimassallugit. 

 

 

Inussiarnersumik inuulluaqqusillunga 

 

 

 

Jens B. Frederiksen 

 

  


